
Communications                       2011-28-C 
 

 
 

 
         ᐱᕙᓪᓕᐊᔪᑦ ᑐᓴᕋᑦᓴᑦ 

 
 

 
ᒐᕙᒪᒃᑯᑦ ᓂᓪᓕᕈᑎᓖᑦ ᐃᖃᓗᓐᓂ ᖁᐊᖅᓵᕐᓇᖅᑐᖃᓚᐅᖅᑎᓪᓗᒍ 

 
ᐃᖃᓗᐃᑦ, ᓄᓇᕗᑦ (ᔫᓂ 8, 2011) – ᓱᓕ ᓇᓗᓇᐃᔭᖅᓯᒪᔪᓂᒃ ᑐᓴᕐᓇᓗᐊᓚᐅᙱᒃᑲᓗᐊᖅᑎᓪᓗᒍ ᐃᑉᐸᑦᓴᖅ ᓯᑕᒪᓂᒃ 
ᐃᓅᒍᓐᓃᖅᑐᖃᓚᐅᖅᑎᓪᓗᒍ ᐃᖃᓗᓐᓂ, ᓄᓇᕗᑦ ᒐᕙᒪᒃᑯᖏᑦ ᓄᐊᑦᓯᓯᒪᔪᑦ ᐃᑲᔫᑎᑦᓴᓂᒃ ᐊᑦᑐᖅᑕᐅᓯᒪᔪᓄᑦ 
ᖁᐊᖅᓵᕐᓇᖅᑐᖃᓚᐅᖅᑎᓪᓗᒍ. 
 
“ᐅᖃᐅᓯᖅᑕᖃᙱᑦᑐᖅ ᖃᓄᑎᒋ ᖁᐊᖅᓵᕐᓇᖅᑎᒋᓂᖓᓂᒃ ᕿᒃᓵᓐᓇᕐᓂᖓᓂᓪᓗ ᐃᑉᐱᓐᓇᖅᑐᓂ ᐃᖃᓗᓐᓂ ᓯᓚᑖᓃᓗ. 
ᐆᒻᒪᑎᒃᑯᑦ ᐃᑉᐱᓐᓂᐊᕕᒋᕙᒃᑲ ᐃᓚᒋᔭᐅᔪᑦ ᐱᖃᓐᓇᕆᔭᖏᓪᓗ ᐊᑦᑐᖅᑕᐅᓯᒪᓂᖃᖅᑐᑦ,” ᐅᖃᖅᓯᒪᔪᖅ ᓄᓇᕗᒻᒥ ᓯᕗᓕᖅᑎ 
ᐄᕙ ᐋᕆᐊᒃ. 
 
ᓄᓇᕗᑦ ᒐᕙᒪᒃᑯᖏᑦ ᐊᑐᐃᓐᓇᕈᖅᑎᑦᓯᓯᒪᔪᑦ ᐊᔾᔨᒌᙱᑦᑐᓂᒃ ᐃᑲᔪᕈᑕᐅᒍᓐᓇᖅᑐᓂᒃ ᐊᑦᑐᖅᑕᐅᓯᒪᔪᓄᑦ ᑕᒪᑐᒧᖓ. 
ᐃᓅᓯᓕᕆᔨᓂᒃ ᐱᔨᑦᓯᕋᖅᑎᑕᓕᒃ ᐊᔾᔨᒌᙱᑦᑐᓂ ᐱᓕᕆᕕᐅᔪᓂ ᖄᒃᑲᓐᓂᖓᒍᓪᓗ ᖁᐊᖅᓵᕐᓇᖅᑐᖃᖅᑎᓪᓗᒍ ᐃᓅᓯᓕᕆᔨᓂᒃ 
ᑎᑭᑎᑕᐅᔪᖃᕐᓂᐊᕐᒥᔪᖅ ᐃᖃᓗᓐᓄᑦ ᐃᑲᔪᕆᐊᕐᓗᑎᒃ. ᑎᑎᕋᖅᓯᒪᔪᑦ ᖁᐊᖅᓵᕐᓇᖅᑐᖃᖅᑎᓪᓗᒍ ᐃᑲᔪᕈᓐᓇᖅᑐᑦ 
ᐊᑐᐃᓐᓇᐅᔪᓂᒃ ᓄᓇᕗᑦ ᒐᕙᒪᒃᑯᖏᑕ ᐃᑭᐊᖅᑭᕕᖓᓂ ᐅᕙᓂ www.gov.nu.ca. 
 
ᖁᐊᖅᓵᕐᓇᖅᑐᖃᖅᑎᓪᓗᒍ ᐃᓅᓯᓕᕆᔨᓂᒃ ᐃᑲᔪᖅᑕᐅᔪᖃᕈᓐᓇᖅᑐᖅ ᐃᖃᓗᐃᑦ ᐃᓄᓕᕆᔨᒃᑯᖏᓐᓂ ᒍᕆᓂᐅᓪ ᐊᓪᓚᕝᕕᖓᓂ, 
ᑎᑎᖅᑲᓂᐊᕐᕕᐅᑉ ᓴᓂᐊᓂ ᐅᖄᓚᕕᐅᒍᓐᓇᖅᑐᑎᓪᓗ ᐅᕙᓂ 975-7250. 
 
“ᒐᕙᒪᒃᑯᓐᓂ ᒐᕙᒪᐅᙱᑦᑐᓂᓗ ᐱᔨᑦᓯᕋᐅᑎᓂᒃ ᐊᑐᐃᓐᓇᖅᑕᖃᖅᑐᖅ ᐃᖃᓗᒻᒥᐅᓄᑦ ᑕᒫᓂ ᓄᓇᑦᑎᓐᓂ ᐅᖃᐅᑎᒋᐊᖅᑲᒃᑲᓗ 
ᑭᒃᑯᑐᐃᓐᓇᐃᑦ ᐊᑐᖃᑦᑕᖁᓗᒋᑦ ᐃᑲᔪᕈᓐᓇᖅᑐᓂᒃ,” ᐅᖃᖅᓯᒪᔪᖅ ᓯᕗᓕᖅᑎ ᐄᕙ ᐋᕆᐊᒃ. “ᐊᐱᕆᔭᒃᑲ ᓄᓇᕗᒻᒥᐅᑦ 
ᐅᔾᔨᖅᓱᖁᓪᓗᒋᑦ ᖃᓄᖅ ᑕᒪᓐᓇ ᐊᑦᑐᐃᓂᖃᕐᒪᖔᑦ ᖃᓂᒋᔭᖏᓐᓄᑦ ᐃᓚᒌᓄᑦ. ᖃᐅᔨᒪᒐᓱᐊᕐᓗᑎᒃ ᑭᒃᑯᑐᐃᓐᓇᐃᑦ 
ᐃᑲᔪᖅᑕᐅᒃᑲᓐᓂᕆᐊᖃᕐᒪᖔᑕ ᐃᑲᔪᖅᑕᐅᒍᒪᖃᑦᑕᕐᓗᑎᓪᓗ. ᑕᑎᒌᖃᑎᒌᑦᑕ ᐊᑦᓱᕈᕐᓇᖅᑐᒃᑰᕈᑎᖃᖅᑎᓪᓗᑕ, 
ᓴᙱᓂᖃᕋᓱᐊᕐᓗᑕᓗ ᖄᖏᐅᑎᓂᐊᕋᑦᑕ ᖁᐊᖅᓵᕐᓇᖅᑐᒦᓐᓂᑦᑎᓐᓂᒃ.” 
 
 

### 
ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᒍᓐᓇᖅᑕᐃᑦ:

ᐹᒻ ᑯᓪᑐ 
ᑐᓴᕋᑦᓴᓕᕆᓂᕐᒧᑦ ᑐᑭᒪᐊᖅᑎᑦᓯᔨ 
ᒐᕙᒪᓕᕆᔨᒃᑯᑦ 
ᐅᖄᓚᐅᑎᖓ: 867-975-6049 
ᖃᕆᓴᐅᔭᒃᑯᑦ:  pcoulter2@gov.nu.ca 
 

 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

ᖁᐊᖅᓵᕐᓇᖅᑐᖃᖅᑎᓪᓗᒍ ᐃᑲᔪᕈᓐᓇᖅᑐᑦ: 
 
ᖁᐊᖅᓵᕐᓇᖅᑐᖃᖅᑎᓪᓗᒍ ᐃᓅᓯᓕᕆᔩᑦ 
ᓄᓇᑦᓯᓐᓂ ᐃᓄᓕᕆᔨᒃᑯᑦ ᐊᓪᓚᕝᕕᖓᓐᓅᕐᓗᓯ -ᑕᒫᓂ ᐃᖃᓗᓐᓂ ᒍᕆᓂᐅᓪ ᐃᓪᓗᖓᓃᑦᑐᖅ 
ᐅᖄᓚᓗᓯᓘᓐᓃᑦ 975-7250-ᒧᑦ 
 
ᑲᒪᑦᓯᐊᖅᑐᑦ ᓄᓇᕗᒻᒥ ᐅᖄᓚᕕᒃ 
 Call 979-3333 -- 7:00 p.m. to 12:00 a.m. ᐱᓇᓱᐊᕈᓯᓕᒫᖅ 
 
ᐃᓕᓐᓂᐊᖅᑎᓄᑦ ᐃᓅᓯᓕᕆᔩᑦ 
ᐃᓕᓐᓂᐊᖅᓯᒪᔪᑦ ᖁᐊᖅᓵᕐᓇᖅᑐᖃᖅᑎᓪᓗᒍ ᐃᓅᓯᓕᕆᔩᑦ ᐊᑐᐃᓐᓇᐅᒍᓐᓇᖅᑐᑦ ᐃᓕᓐᓂᐊᖅᑎᓄᑦ 
ᐃᓕᓐᓂᐊᖅᑎᑦᓯᔨᓄᓪᓗᐊᑦᑐᖅᑕᐅᓯᒪᔪᓄᑦ 
 
ᑐᑦᓯᐊᕐᕖᑦ ᐊᔪᕆᖅᓱᐃᔩᓪᓗ 
ᐅᖃᖃᑎᖃᕈᓐᓇᖅᑐᑎᑦ ᓱᓕᔪᕆᔭᓐᓄᑦ ᐊᔪᕆᖅᓱᐃᔨᒧᑦ - ᐃᑲᔪᕈᓐᓇᕐᒥᔪᑦ ᖁᐊᖅᓵᕐᓇᖅᑐᖃᖅᑎᓪᓗᒍ. 
ᐋᖕᓕᑲᒃᑯᑦ ᑐᑦᓯᐊᕐᕕᖓᑦ ᒪᑐᐃᖓᓚᖓᔪᖅ 1:00 ᐅᓐᓄᓴ ᑭᒃᑯᑐᐃᓐᓇᕐᓄᑦ ᐃᑲᔪᖅᑕᐅᒍᒪᔪᓄᑦ 
ᑐᙵᓱᑦᑎᑕᐅᔪᓕᒫᖑᓂᐊᖅᑐᑦ 
 
ᐃᓚᒌᑦ ᑕᑎᒌᓪᓗᑎᒃ 
ᖃᐅᔨᒪᒐᓱᐊᕐᓂᐊᖅᑯᓯ ᖃᓄᖅ ᑕᒪᓐᓇ ᐊᑦᑐᐃᓂᖃᕐᒪᖔᖅ ᕿᓂᒋᔭᕐᓄᑦ. ᖃᐅᔨᒪᒐᓱᐊᕐᓗᓯ 
ᐃᑲᔪᖅᑕᐅᔪᖃᕆᐊᖃᕐᒪᖔᑦ 
 
ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑏᑦ 
ᑕᐃᒫᑦᓴᐃᓐᓇᖅ ᐃᓚᒌᑦ ᖁᐊᖅᓵᕐᓇᖅᑐᒃᑰᖅᑎᓪᓗᒋᑦ ᒐᕙᒪᒃᑯᑦ ᐊᑐᐃᓐᓇᐅᑎᑦᓰᓐᓇᖅᑐᑦ 
ᐊᑭᖃᙱᑦᑐᓂᒃ ᐃᓅᓯᓕᕆᓂᕐᒧᑦ ᐃᑲᔪᕈᓐᓇᖅᑐᓂᒃ ᓄᓇᕗᑦ ᒐᕙᒪᒃᑯᖏᓐᓂ ᐃᖅᑲᓇᐃᔭᖅᑎᖏᓐᓄᑦ 
ᐃᓪᓗᒥᐅᖃᑎᖏᓐᓄᓪᓗ ᐃᖅᑲᓇᐃᔭᖅᑎᓄᑦ ᐃᑲᔫᑎ ᐱᓕᕆᐊᑎᒍᑦ. ᐅᖄᓚᒍᓐᓇᖅᑐᑦ 1-800-663-
1142-ᐅᓪᓗᓕᒫᖅ/ᐱᓇᓱᐊᕈᓯᓕᒫᖅ. 
 
ᐊᓯᒃᑲᓐᓂᖏᓐᓂᒃ ᐱᔨᑦᓯᕋᐅᑎᓂᒃ ᐊᑐᐃᓐᓇᐅᔪᒃᑲᓐᓂᓕᖅᑲᑦ ᖃᐅᔨᒃᑲᐅᑎᐅᓂᐊᕐᒥᔪᑦ. 


